
ҚАЗАҚСТАН РЕСПУБЛИКАСЫНЫҢ
ЗАҢЫ



Қазақстан Республикасының кейбiр заңнамалық актiлерiне 
көлiк құралдары иелерiнiң, тасымалдаушыларының 
жолаушылар алдындағы азаматтық-құқықтық жауапкершiлiгiн мiндеттi сақтандыру мәселелері бойынша өзгерістер мен 
толықтырулар енгізу туралы


1-бап. Қазақстан Республикасының мынадай заңнамалық актілеріне өзгерістер мен толықтырулар енгізілсін: 
          1. «Көлiк құралдары иелерiнiң азаматтық-құқықтық жауапкершiлiгiн мiндеттi сақтандыру туралы» 2003 жылғы 1 шілдедегі  Қазақстан Республикасының Заңына:
          1) 9-бап мынадай мазмұндағы 5-1-тармақпен толықтырылсын:
              «5-1. Жәбірленуші қайтыс болған жағдайда, осы көлік оқиғасына қатысушымен көлік құралдары иелерінің жауапкершілігін міндетті сақтандыру шартын жасасқан сақтандырушы пайда алушыға сақтандыру жағдайының (көлік оқиғасының) басталғаны туралы хабардар етеді.»;
          2) 22-бап мынадай мазмұндағы 3-1-тармақпен толықтырылсын:
          «3-1. Сақтандырушы немесе ол тартқан бағалаушы жүргізген мүлікке келтірілген зиянның мөлшерін бағалау нәтижелерімен келіспеген жағдайда, сақтанушы (сақтандырылушы, пайда алушы) қызмет көрсету туралы шарт негізінде зиянның мөлшерін бағалау үшін басқа тәуелсіз сарапшыға жүгінуге құқылы. Тәуелсіз сарапшының қызметіне ақы төлеуді сақтанушы (сақтандырылушы, пайда алушы) жүргізеді.
Бұл ретте сақтанушы (сақтандырылушы) немесе пайда алушы болып табылатын өзге тұлға сақтандырушыға және сақтанушыға (сақтандырылушыға) бүлінген мүлікті қарап-тексеру жүргізілетін күнге дейін 5 (бес) жұмыс күні бұрын бүлінген мүлікті қарап-тексеру жүргізілетін күн, уақыт және орын туралы хабарлауға міндетті.»;
3) 24-баптың 1-тармағы мынадай редакцияда жазылсын: 
         «1. Бiр сақтандыру жағдайы (сақтандыру сомасы) бойынша сақтандырушы жауапкершілігiнiң шектi көлемi мынаны құрайды:
          1) әрбiр жәбiрленушiнiң өмiрiне немесе денсаулығына келтiрiлген зиян үшiн және ол мыналарға алып келсе:
           қаза табуға – 4 000 айлық есептiк көрсеткiш;
           мүгедектiктiң:
           бірінші тобы белгіленсе – 3200 айлық есептiк көрсеткiш;
           екінші тобы белгіленсе – 2400 айлық есептiк көрсеткiш;
           үшінші тобы белгіленсе – 1000 айлық есептiк көрсеткiш;
           мүгедектігі бар балаға – 2 000 айлық есептiк көрсеткiш;
           мертігуге, жарақаттануға немесе денсаулықтың мүгедектік белгіленбеген өзге де зақымдануына 300 айлық есептiк көрсеткiштен аспайды. Бұл ретте стационарлық емдеудің әрбір күні үшін сақтандыру төлемінің мөлшері кемінде 2 айлық есептiк көрсеткiшті құрауға тиіс;
          2) бір жәбірленушінің мүлкіне келтірілген зиян үшін келтірілген зиян мөлшерінде, бірақ 1200 айлық есептiк көрсеткiштен көп емес;
          3) бір мезгілде екі және одан да көп жәбірленушінің мүлкіне келтірілген зиян үшін келтірілген зиян мөлшерінде, бірақ әрбір жәбірленушіге 1200 айлық есептiк көрсеткiштен көп емес. Бұл ретте барлық жәбiрленушiге сақтандыру төлемдерінің жалпы мөлшері 4000 айлық есептiк көрсеткiштен аспауға тиіс. Зиян мөлшері сақтандырушы жауапкершілігінің шекті көлемінен асқан жағдайда сақтандыру төлемі әрбір жәбірленушіге оның мүлкіне келтірілген зиянға мөлшерлес дәрежеде жүзеге асырылады.».
          4) 25-бап мынадай мазмұндағы 4-1-тармақпен толықтырылсын:     
          «4-1. Қазақстан Республикасының заңдарына сәйкес жәбірленушінің қайтыс болуына байланысты зиянды өтеттіруге құқылы адамдар болмаған жағдайда, жәбірленушінің жұбайы (зайыбы), балалары, ата-анасының зиянды өтеттіруге және сақтандыру төлемін алуға  құқылы.».
          2. «Тасымалдаушының жолаушылар алдындағы азаматтық-құқықтық жауапкершілігін міндетті сақтандыру туралы» 2003 жылғы 1 шілдедегі  Қазақстан Республикасының Заңына:
          1) 9-бап мынадай мазмұндағы 3-1-тармағымен толықтырылсын:     
          «3-1. Жәбірленуші қайтыс болған жағдайда, осы көлік оқиғасына қатысушымен көлік құралдары иелерінің жауапкершілігін міндетті сақтандыру шартын жасасқан сақтандырушы пайда алушыға сақтандыру жағдайының (көлік оқиғасының) басталғаны туралы хабар береді.»;
2) 20-баптың 1-тармағының тоғызыншы абзацы мынадай редакцияда жазылсын: 
       «мертігуге, жарақаттануға немесе денсаулықтың мүгедектік белгіленбеген өзге де зақымдануына 300 айлық есептiк көрсеткiштен аспауға тиіс. Бұл ретте стационарлық емдеудің әрбір күні үшін сақтандыру төлемінің мөлшері кемінде 2 айлық есептiк көрсеткiшті құрауға тиіс.»;
3) 21-баптың 4-тармағы мынадай редакцияда екінші абзацпен толықтырылсын: 
         «Қазақстан Республикасының заңдарына сәйкес жәбірленушінің қайтыс болуына байланысты зиянды өтеттіруге құқылы адамдар болмаған жағдайда жәбірленушінің жұбайы (зайыбы), ата-анасы, балаларының зиянды өтеттіруге және сақтандыру төлемін алуға құқығы бар.».
         2-бап. Осы Заң алғашқы ресми жарияланған күннен кейін он күнтізбелік күн өткен соң қолданысқа енгізіледі.


Қазақстан Республикасының

